ՀԻՄՆԱՎՈՐՈՒՄ
«ՈՐՊԵՍ   ՆՎԻՐԱԲԵՐՈՒԹՅՈՒՆ  ԳՈՒՅՔ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ  ՏՐԱՄԱԴՐԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը
Հայաստանի Հանրապետությունում սպորտի զարգացման նպատակով Ստեփան Խալաթի  Սարգսյանն իր սեփականությունը հանդիսացող՝ ՀՀ Լոռու մարզի Վանաձոր քաղաքի Զորյան փողոցի N 5 հասցեում գտնվող 0,1301 հա հողամասը` որպես նվիրաբերություն պատրաստ է հանձնել Հայաստանի Հանրապետությանը՝ փոխարենը խնդրում է ՀՀ Լոռու մարզի, Թումանյան համայնքի, Շամուտ գյուղում կառուցել մարզակառույց՝ գյուղի մանուկներին ու պատանիներին հնարավորություն ընձեռելով մարզվել բարեկարգ և նորոգված մարզադպրոցում, ինչը հնարավորություն կտա ապագայում գրանցել հաղթանակներ՝  ճանաչում և պատիվ բերել Հայաստանի Հանրապետությանը։
1. Ընթացիկ իրավիճակը և խնդիրները
Ներկայումս ՀՀ Լոռու մարզի, Թումանյան համայնքի, Շամուտ գյուղում մանուկներն ու պատանիները հնարավորություն չունեն իրենց բնակավայրում բարեկարգ և ապահով պայմաններում զբաղվել սպորտով: 
ՀՀ Լոռու մարզի, Թումանյան համայնքի  սեփականություն հանդիսացող նույն մարզի Շամուտ գյուղում գտնվող 0․3443 հա և 0․26 հա (այսուհետև՝ Գույք) մակերեսով հողամասերը Հայաստանի Հանրապետությանը  նվիրաբերելուց և ՀՀ կրթության, գիտության, մշակույթի և սպորտի նախարարությանը Գույքն ամրացնելուց հետո ՀՀ Լոռու մարզի, Թումանյան համայնքի Շամուտ գյուղի վարչական տարածքում կկառուցվի մարզակառույց, ինչն էլ հնարավորություն կընձեռի տարածքում բնակվող երեխաներին ավելի բարեկարգ պայմաններում սպորտով զբաղվել:

Տվյալ բնագավառում իրականացվող քաղաքականությունը 
- ապահովում է մանուկների ու պատանիների ֆիզիկական զարգացման և մարզական կրթություն ստանալու հնարավորությունների իրականացումը,
- ապահովում է հավասար պայմաններ ֆիզիկական կուլտուրայով և սպորտով զբաղվող մանուկների ու պատանիների համար:
1. Կարգավորման նպատակը և բնույթը 
Լոռու մարզի Վանաձոր քաղաքի Զորյան փողոցի N 5 հասցեի 0,1301հա հողամասը, ՀՀ Լոռու մարզի, Թումանյան համայնքի Շամուտ գյուղում գտնվող 0․3443հա և 0․26 հա մակերեսով հողամասերը պետությանը նվիրաբերելուց հետո ՀՀ Լոռու մարզի, Թումանյան համայնքի, Շամուտ գյուղի վարչական տարածքում կկառուցվի մարզակառույց, որը որպես Հայաստանի Հանրապետության սեփականություն կամրացվի Հայաստանի Հանրապետության կրթության, գիտության, մշակույթի և սպորտի նախարարությանը՝  հետագայում անժամկետ, անհատույց օգտագործման իրավունքով  «Սպորտի կառավարման կենտրոն» փակ բաժնետիրական ընկերությանը (այսուևհետ՝ Կենտրոն) հանձնելու նպատակով: Կենտրոնի ստեղծման պայմանն այն է եղել, որ հետագայում վերջինիս է հանձնվելու Հայաստանի Հանրապետությունում նոր կառուցվող և կառուցվելիք  մարզակառույցները՝ սահմանված հսկողությունն արդյունավետ կազմակերպելու նպատակով, այդ իսկ պատճառով Շամուտ գյուղում կառուցվող մարզակառույցը՝ անժամկետ, անհատույց օգտագործման իրավունքով հանձնվում է Կենտրոնին: 
 Սակայն Կադաստրի կոմիտեն «Որպես   նվիրաբերություն  գույք ընդունելու, ամրացնելու և անհատույց օգտագործման իրավունքով  տրամադրելու  մասին» ՀՀ կառավարության որոշման նախագծի վերաբերյալ հայտնել է, որ  նախագծի առաջին կետում նշված 0․3443հա և 0․26 հեկտար մակերեսով հողամասերը հանդիսանում են գյուղատնտեսական նպատակային նշանակության վարելահողեր:
ՀՀ Լոռու մարզի Թումանյան համայնքի ղեկավարի 22.04.2025թ. N150-Ա և N151-Ա որոշումների համաձայն կատարել է նշված երկու հողի նշանակության  փոփոխություն (հիմք՝ անշարժ գույքի  նկատմամբ իրավունքների պետական գրանցման 28042025-06-0031 վկայական): Հետագայում ՀՀ Լոռու մարզի Թումանյան համայնքի ավագանու 16.05.2025թ. N 43-Ա և N 44-Ա որոշումների համաձայն նշված հողամասերը նվիրաբերվել է Հայաստանի Հանրապետությանը:

1. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։
1. Ակնկալվող արդյունքը
Նոր, ժամանակակից մարզակառույցը մատաղ սերնդին կմոտիվացնի, որի արդյունքում կունենան բարձր մարզական նվաճումներ: 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ 
ՀՀ Լոռու մարզի, Թումանյան համայնքի  սեփականություն հանդիսացող նույն մարզի Շամուտ գյուղում գտնվող 0․3443 հա և 0․26 հ  հողատարածքներում կառուցվելիք բռնցքամարտիկ Ստեփան Սարգսյանի անվան մարզակառույցի կառուցումը բխում է «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարության» գործողությունների պլանի մասնավոր նպատակ 2.1 գործողություն 2-ի (Յուրաքանչյուր մարզում մեկական պետական համալիր մարզադպրոցի հիմնում՝ մարզադպրոցների տիպային կանոնադրության վերանայմամբ, որը կամրագրի մարզման գործընթացի շարունակականությունը) պահանջից: Հայաստանի Հանրապետության պետական քաղաքականության ռազմավարական առաջնահերթությունները՝ իբրև ուղենիշ ունենալով պետական և մասնավոր ոլորտների կարիքներն ու համաշխարհային զարգացման միտումները:
7. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 

